
HEDATZAILE SARIAREN OINARRIAK

HEDATZAILE saria sortu da, Euskal Sektore Publikoko datuak babesteko ordezkarien
erkidegoa —HEDATU- osatzen duten pertsonen dedikazioa, konpromisoa eta parte-hartze
aktiboa aintzatesteko.

Sari hutsa izateaz harago, asmoa da HEDATUri zentzua ematen dion lankidetza-izpiritua
sinbolizatzea. Ezagutza partekatzean, beste profesional batzuei laguntza ematean eta
erkidego osoari hazten laguntzean datza, hain zuzen ere, izpiritu hori.

Urtero, HEDATZAILE sariaren bidez, nabarmendu egin nahi dugu plataforman aktiboena izan
den pertsona, parte hartuz lankidetza bultzatzen duena, eztabaidarako guneak joriago egiten
dituena eta esperientzien elkartrukea sendotzen duena. Egunero egindako ekarpenari esker,
HEDATU sendotu egiten da, Euskal Sektore Publikoko datuak babesteko ordezkarientzako
erreferentziako ingurune gisa.

Saria HEDATU Biltzarraren barruan ematen da, erkidego horretan denboran zehar izandako
lankidetza eredugarria aintzatesteko.

1. Sariaren xedea

HEDATZAILE sariaren helburua da Euskal Sektore publikoko datuak babesteko ordezkariei
zuzendutako plataformako —HEDATU erkidegoko—- kideen inplikazioa, lankidetza eta parte-
hartze aktiboa aintzatestea.

Sari honen bidez, plataformaren barruan HEDATU erkidegoan ezagutzaren elkartrukean,
elkarlan profesionalean eta sendotze-zereginean laguntza nabarmena eman duten pertsonen
ekarpena nabarmendu nahi da.

2. Entitate antolatzailea

HEDATZAILE saria Datuak Babesteko Euskal Agintaritzak ematen du.

3. Aldizkakotasuna eta sari-ematea

Saria urtero emango da, eta urtero ere egiten den HEDATU Biltzarraren barruan emango da,
saridunaren aintzatespen gisa.

4. Hartzaileak

HEDATZAILE sarian parte hartu ahalko dute HEDATU plataforman erregistratuta dauden
pertsona guztiek, edozein zeregin betetzen dutela ere:

e Euskal Sektore Publikoko datuak babesteko ordezkariek (DBO publikoa edo DBO
elkartua).

e Datuak babesteko eginkizunen alde egiten duten laguntzaileek (laguntzaile publikoa
edo laguntzaile elkartua).

Parte-hartzea automatikoa da, ez da beren-beregi izena eman behar.

5. Balorazio-irizpideak

Sariduna hautatzeko, kontuan hartuko da saria eman baino lehenagoko urte naturalean,
HEDATU plataforman, norainoko jarduera eta inplikazioa izan duen.

Horretarako, honako adierazle objektibo hauek baloratuko dira, besteak beste:

e Liburutegiaren bidez erkidegoarekin partekatu dituen dokumentuen kopurua.

e Plataformarekin konektatu den aldien kopurua.

e HEDATUko kideentzat ekitaldi interesgarriak sortzea.

e Plataformaren barruan lankidetzako proiektuak sortzea edo horietan parte hartzea.

e Elkarrizketak eta foro tematikoak sortzea edo horietan parte hartzea.

o Elkarrizketa tematikoetan elkarreraginak izatea (iruzkinak, ekarpenak, erantzunak eta
abar).

e Erkidegoko kanalen barruan gaikako gidariaren zeregina betetzea.

e Kanal eta gai esanguratsuetan harpidetuta egotea.

e Plataforman norberaren entitatearen profila sortzea.

Adierazle horiek beste elementu kualitatibo batzuekin osatu ahalko dira, baldin eta hautagaiak
erkidegoaren barruan lankidetza emateko eta konstruktiboa izateko duen gogoa agerian
jartzen badute.

6. Hautatzeko prozedura

Datuak Babesteko Euskal Agintaritza arduratuko da plataforman erregistratutako jarduera
ebaluatzeaz eta HEDATZAILE saria jaso behar duen pertsona nor den zehazteaz.

Horretarako, HEDATUko talde teknikoak ekarritako informazioa eta metrikak erabili ahalko
ditu.

7. Komunikatzea eta saria onartzea

HEDATZAILE sariaren irabazle hautatutako pertsonari informazioa emango zaio, saria
emateko eguna baino lehenago.

Sariduna aske izango da saria onartzeko edo hari uko egiteko. Uko eginez gero, Datuak
Babesteko Euskal Agintaritzak beste hautagai bat izendatu ahalko du, baldin eta, oinarri
hauetan ezarritako irizpideen arabera, behar adina merezimendu betetzen baditu.

8. Saria

HEDATZAILE saria ohorezkoa eta sinbolikoa da, eta saridunak erkidegoan izan duen ekarpen
nabarmena aintzat hartzeko balio duen oroigarri bat jasotzean datza.

Ez da diruzko saririk emango.

9. Publizitatea eta zabalkundea

Saridunaren izena HEDATUren kanal ofizialetan argitaratuko da, eta baliteke Datuak Babesteko
Euskal Agintaritzak dauzkan komunikazio-kanal ofizialen bidez ere zabaltzea.



